Hernaniko “ Udala

HERNANIKO UDALA Iragarkia

Udal Batzarrak, bi mila eta hogeita hiruko azaroaren hogeita zortzian eginiko bilkuran, beste
batzuren artean, honako erabaki hau hartu zuen:

1. Hasierako onarpena ematea Gipuzkoako Garraioaren Lurralde Agintaritzaren barruan
dauden Gipuzkoako administrazioen eremuan bidaiariak errepidez garraiatzeko zerbitzu
publiko erregularrak harmonizatzeko erregelamenduaren aldaketari, neurriaren onuradunak,
tarifa-araubidea eta betebeharrak arautzen diren apartatu guztietan. Horrela, doako tarifa
zabaltzeko proposamena onetsita geldituko da Gipuzkoako Foru Aldundiko Gizarte
Politiketako Departamentuaren irizpideen arabera mendekotasuna egiaztatzen duten
bidaiarien alde.

2. Gipuzkoako Garraioaren Lurralde Agintaritzaren barruan dauden  Gipuzkoako
administrazioen eremuan bidaiarien errepideko garraio-zerbitzu publiko erregularrak
harmonizatzeko Erregelamenduaren aurreikuspen guztiak ordeztea baldin eta neurri horren
onuradunei, tarifa-araubideari eta betebeharrei erreferentzia egiten bazaie. Erregelamendu
hori 2014ko azaroaren 25eko osoko bilkuran onartu zen.

Zehazki, erregelamenduaren apartatu hauek aldatu behar dira: zioen azalpena, V. apartatua,
hiru paragrafo desberdinetan; 12. artikulua, tarifen araubidea; 40. artikulua, tiketa emateko
betebeharra; 44. artikulua, tiketa eramateko betebeharra. Aldaketa guztiak eranskinean
zehaztu dira.

3. Espedientea informazio publikoan izapidetzea 30 eguneko epean, egoki iritzitako
oharrak eqin ahal izateko. Informazio publikoaren izapidea udalaren ediktu-taulan,
web-orrian eta Gipuzkoako Aldizkari Ofizialean iragarkia argitaratuz egingo da.

4. Onartzea alegazioak Gipuzkoako Garraioaren Lurralde Agintaritzaren Partzuergoaren
barruan jakinarazi daitezen.

5. Bidaltzea Gipuzkoako Aldizkari Ofizialean argitaratu dadin, Gipuzkoako Garraioaren
Lurralde Agintaritzan barruan dauden Gipuzkoako Administrazioen esparruan bidaiariak
errepidez garraiatzeko ohiko zerbitzu publikoak bateratzeko Erregelamenduko aldaketaren
iragarkia.

6. Alegaziorik aurkeztu ezean, behin betiko onetsitzat hartuko da Gipuzkoako Garraioaren
Lurralde Agintaritzan sartutako Gipuzkoako Administrazioen esparruan bidaiariak errepidez
garraiatzeko ohiko zerbitzu publikoak bateratzeko Erregelamenduaren aldaketa, eta ez da
berariazko beste erabakirik hartu beharrik izango, baina indarrean jartzeko, Gipuzkoako
Aldizkari Ofizialean argitaratu beharko da testu osoa.

Erreglamenduaren behin betiko onespenak amaiera emango dio administrazio-bideari.
Beraren aurka berraztertzeko errekurtsoa aurkez daiteke Euskadiko Justizia Auzitegi Nagusiko
Administrazioarekiko auzietarako Salaren aurrean, honen berri ematen den edo, hala
badagokio, argitaratzen den hurrengo egunetik hasi eta bi hilabeteko epean, hori guztia
bidezkotzat jo litekeen beste edozein errekurtsoz gainera.

7. Gipuzkoako Garraioko Lurralde Agintaritzan sartutako Gipuzkoako Administrazioen
esparruan bidaiariak errepidez garraiatzeko ohiko zerbitzu publikoak bateratzeko
Erregelamenduaren aldaketa erabakitzen duen osoko bilkurako erabakia komunikatzea
Gipuzkoako Garraioko Lurralde Agintaritzaren Partzuergoari, erabakia hartu eta hurrengo
egunean bertan.

Guztiek jakin dezaten argitara ematen da.
Hernani, 2023ko abenduaren 12a.—Bitarteko idazkaria.

